
PENGENALAN

aya bersyukur ke hadrat Allah SW.T. kerana dengan keizinanNya,

Institut Kajian Sejarah dan Patriotisme Malaysia (IKSEP) telah berjaya

menerbitkan buku kecil vang kedua bertajuk “Kesultanan Melayu
Melaka : Pentadbiran Kuno atau Moden?”

Buku kecil ini merupakan teks Syarahan Tun Perak 1T vang telah disampaikan
oleh Y. Bhy. Prof. Datuk Zainal Abidin bin Abdul Wahid di Majlis Pelancaran
Syarahan Tun Perak 11 vang dianjurkan oleh IKSEP pada 24 Oktober 1997. Buku
kecil ini diterbitkan adalah sebagai sebahagian daripada program IKSEP untuk
merealisasikan gagasan Melaka Bandaraya Bersejarah Negeri Budaya,

Penulis telah membentangkan secara mikro tentang pentadbiran Kesultanan
Melayu Melaka pada abad 14 hingga awal abad ke 16. Kesultanan Melayu
Melaka yang diterajui oleh scorang sultan dan dibantu oleh Pembesar-pembesar
Kanan telah mengamalkan satu corak pentadbiran yang moden. Corak pemerin-
tahan dan pentadbiran Kesultanan Melayu Melaka menjadi model dan ikutan,
kepada kerajaan-kerajaan Melayu yang lain di Nusantara, sementara, agama
Islam menjadi tunjang kepada sistem pemerintahan dan pentadbiran itu. Bahasa
Melayu pada zaman Kesultanan Melayu Melaka menjadi bahasa antarabangsa
(lingua-franca). Pedagang-pedagang dari barat dan timur telah menggunakan
bahasa Melayu sebagai bahasa berkomunikasi di antara satu sama lain,

Sava beranggapan kajian-kajian seperti ini perlu digiatkan dan di-
perbanyakkan lagi terbitannya. 'ara sejarawan dan peminat-peminat sejarah
perlu membuat kajian dan penelitian bagi memperbetulkan fakta sejarah yang
ditulis oleh barat mengikut pandangan mereka. Usaha ini penting agar generasi
muda masa kini dan akan datang tahu akan kebenaran sejarah bangsa sendiri
dan menjadi kebanggaan kepada mereka. Saya bagi pihak IKSEP mengucapkan
tahniah kepada Prof. Datuk Zainal Abidin bin Abdul Wahid di atas inisiatif
beliau menghasilkan kajian ini.

Semoga buku ini dapat memberi manfaat kepada pembaca sekalian

Selamat Membaca.

MOHD. JAMIL BIN MUKMIN

Pengurus Besar

Institut Kajtan Scjarah daw Patriotisme Malaysia
OKTOBER 1997






KESULTANAN MELAYU MELAKA :
PENTADBIRAN KUNO ATAU MODEN?

oleh
Zainal Abidin bin Abdul Wahid

epastian mutlak adalah suatu-perkara yang sangat sukar dicapai
dalam pengkajian sejarah. Namun demikian pengkaji sejarah
akan cuba sedaya upaya untuk membuktikan bahawa sesuatu
peristiwa atau fakta sejarah itu sebenar-benarnya berlaku atau betul.
Arkib Negara Malaysia, menerusi rancangannya “Polemik Sejarah’,
berusaha mencari kebenaran, khususnya tentang kejadian atau hal yang
penting tetapi kesahihannya dipersoalkan. Misalnya ada pendapat yang
mengatakan orang Melayu berasal dari Yunan, di negeri China. Kajian
yang telah dibuat sehingga kini menunjukkan tanggapan yang
sedemikian adalah salah.
Lagi satu perkara yang memerlukan perhatian ialah bentuk
penduduk Melaka. Ada seorang penulis, Geoff Wade yang menyatakan,

“It was a place peopled by immigrants.” 1

Ini adalah satu kenyataan yang sukar dipertanggungjawabkan. Pires,
dalam Suma Orientalnya menganggarkan jumlah pedagang dari berbagai
negara itu sebanyak 6,000 lebih. Kalau pun ditambah menjadi 12000,
pendatang asing ini masih tidak melebihi tujuh peratus (7%) daripada
penduduk Melaka. @) Kebanyakan pendatang atau pedagang ini datang
ke Melaka untuk berniaga, bukan menetap.

“The Bengalis arrive here in April, ... They depart
in September.” dan “The Gores arrive in January,
and leave for their country in April ... “ @

Pedagang Jepun yang datang ke Melaka pun menyatakan hasrat
hendak balik cepat ke Ryukyu.® Oleh itu kenyataan Wade yang
mengatakan Melaka diduduki oleh pendatang asing dengan jumlah yang
agak besar boleh dipersoalkan.



Demikian juga tentang Kesultanan Melayu Melaka. Ramai juga yang
beranggapan bahawa Kesultanan Melayu Melaka tidak mempunyai
kerajaan dan pentadbiran yang berkebolehan. Cara pentadbirannya
kuno. Orang Melayu cuma mengenali pentadbiran moden apabila kera-
jaan British datang menjajah dan menaungi Tanah Melayu di akhir kurun
ke 18, terutamanya sejak Perjanjian Pangkor. Tetapi kajian-kajian
mutakhir memberi gambaran bahawa Kesultanan Melayu Melaka
mempunyai beberapa ciri pentadbiran yang moden.

Kesimpulan ini dibuat bukan semata-mata berasaskan sumber-
sumber Melayu tetapi juga berlandaskan tulisan-tulisan Portugis, China
dan Jepun, yang sczaman atau hampir semasa dengan Kesultanan
Melaka. Penjelasan ini perlu dibuat kerana ada pendapat vang
mengatakan bahawa sumber-sumber Melayu seperti buku yang bertajuk,
Sulalatus Salatin atau lebih dikenali lagi sebagai Sejarah Melayu, tidak
ilmiah dan tidak dapat dipertanggungjawabkan kerana ia dipenuhi oleh
mitos dan lagenda.® Sebenarnya, pada pendapat saya, buku Sejarah
Melayu itu adalah sumber terpenting bagi mengkaji Kesultanan Melaka.
Pendirian ini adalah diasaskan kepada kajian perbandingan di antara
sumber Melayu dan sumber Portugis, China, Thai dan Jepun. Tulisan
Tome’ Pires vang berjudul The Suma Oriental of Tome Pires merupakan
sumber yang penting kerana beliau sampai di Melaka tidak lewat
daripada 1512, iaitu semasa kota Melaka baru sahaja jatuh ke tangan
Portugis dan unsur-unsur Melayu masih wujud. Pires juga telah dapat
menggunakan maklumat daripada orang-orang Portugis yang telah
ditawan olch Kerajaan Melaka di tahun 1509 pada masa kedatangan
rombongan I"ortugis vang diketuai oleh Diego Lopez de Sequeira. Pires
juga telah berpeluang menemubual penduduk Melaka. Bagi penduduk
Melaka yang berumur lebih daripada 60 tahun, mercka mempunyai
pengalaman peribadi tentang pemerintahan Sultan-Sultan Ahmad,
Mahmud, Alauddin, Mansor dan Muzaffar. Sultan Muzaffar Shah
mangkat di tahun 1456. Selain dari itu, ruang perlu diberi kepada
peranan sejarah lisan kerana penduduk Melaka yang berumur sekitar
60an ini berkemungkinan besar telah mendengar cerita dari ibu bapa atau
datuk nenck mercka tentang  sejarah awal Kesultanan  Melaka.

Akhirnva, jika ada apa-apa vang baik atau pujian tentang Melayu
yang terdapat dalam tulisan orang-orang Portugis  maka bolchlah
dianggap kenvataan itu sebagai benar kerana orang Portugis pada masa



itu bencikan orang Islam. Sikap anti-Islam ini jelas kelihatan apabila
Tome’ Pires menyatakan,

“ ... for is sur ded by dans who
cannot be friends with us... ” ©

Seterusnya Pires menulis,

* ... as Mohamed is cornered and cannot go further, and
flees as much as he can ".. and the truth is that
Moh d will be d yed, and d yed he cannot
help but be.” 7

Kesultanan Melaka adalah satu kerajaan yang besar lagi kaya. Ia
meliputi bukan sahaja Semenanjung Tanah Melayu, termasuk Singapura,
tetapi juga beberapa ‘negeri’ di Pantai Timur Sumatera seperti Indragiri,®
Siantan,® Kampar (9 dan Siak.0) Malahan Patani juga
memohon nobat dari Melaka.(1) Pada zaman itu, nobat bererti menerima
ketuanan Melaka.

Sejarah Melayu melukiskan kebesaran dan kekayaan Melaka seperti
berikut,

“Adapun zaman itu negeri Melaka terlalu sekali
ramainya, segala pedagang pun berkampung; maka dari
Ayer Leleh datang ke Kuala Muar pasar tiada berputusan
lagi, dari Kampung Kelinang datang ke Kuala Penajoh
ini pun tiada berputusan; jika orang dari Melaka datang
ke Jugra tiada membawa lagi, barang di mana ber-
henti di sana adalah rumah orang; dari sebelah sini
hingga datang ke Batu Pahat demikian juga, kerana masa
itu rakyat Melaka sembilan belas laksa banyaknya yang
di dalam negeri juga.” 13

Selanjutnya Sejarah Melayu menyatakan,

“Maka Hang Nadim pergilah naik kapal Hang Isap,
kerana pada masa itu orang Melaka ratalah berkapal
belaka.” 19

Bendahara Seri Maharaja pula begitu kaya hingga anak cucunya

bermainkan serbuk emas (% ‘dan beliau tidak mengenali hambanya
kerana hambanya berpakaian yang agak mahal. 06

Adakah kenyataan-kenyataan ini merupakan usaha pengarang
Sejarah Melayu untuk menonjolkan kegemilangan Kesultanan Metayu
Melaka? Mungkin ada baiknya jika dibandingkan dengan jendapat
orang-orang Portugis demi kepentingan kebenaran.

Di dalam bukunya yang diberi nama, The Suma Oriental of Tome’
Pires yang diterjemahkan ke bahasa Inggeris oleh Armanda Cortesao,
Pires menyatakan,

“Whoever is lord of Malacca has hand on the throat of Venice.” 17
(Barang siapa menguasai Melaka, ia boleh mencekek Venice)

Beliau juga telah menulis,

- in the port of Malacca very often eighty-four lan-
guages have been found spoken, everyone distinct ... “ 08
(... di pelabuhan Melaka lazimnya terdapat lapan puluh
empat bahasa dipertuturkan, tiap-tiap satu berlainan ...)

Duarto Barbosa, seorang lagi penulis Portugis di kurun ke 16,
menyatakan bahawa Melaka didatangi oleh jumlah pedagang yang ter-
besar di dunia. Melaka, mengikut Barbosa, adalah pelabuhan yang
terkaya.(") Seorang Portugis yang ditawan oleh Kerajaan Melaka di tahun
1509 menyatakan bahawa orang-orang Melaka yang mempunyai sebuah
kapal tidak dianggap kaya. @

Dengan keagungan dan kemewahan yang sedemikian rupa,
Kesultanan Melaka tentulah mempunyai kestabilan politik, pentadbiran
yang berkesan dan pemerintahan yang mantap. Kalau tidak, masakan
pedagang datang dengan begitu ramai dan rakyat hidup agak mewah.
Pedagang-pedagang yang datang dari jauh dan dekat hingga 84 bahasa
dipertuturkan tentulah merasakan yang suasana pentadbiran di Melaka,
sesuai untuk berniaga dan selamat.

Apakah bentuk Kerajaan, corak pentadbiran dan tokoh-tokoh yang
mengendalikan Kesultanan Melayu Melaka pada kurun ke 15 hingga
awal kurun ke 16 itu hingga ia boleh menggubal dan melaksanakan dasar-
dasar yang berjaya menarik sebegitu ramai pedagang? Dalam sejarah
Malaysia, Kesultanan Melaka memainkan peranan yang amat penting.

Semua kesultanan di Malaysia, dengan kemungkinan mengecualikan
Negeri Sembilan, berasaskan Kesultanan Melaka, baik dari segi konsep,
bentuk am dan adat istiadatnya. Sistem kesultanan ini merupakan salah
satu perterusan atau kesinambungan dalam sejarah Malaysia.

KERAJAAN DAN PENTADBIRAN

Kerajaan Melaka diketuai oleh seorang Sultan. Baginda merupakan
seorang raja atau pemerintah dan menjadi ketua pemerintahan, Baginda
mempunyai hak kuasa yang tertinggi dalam Kesultanan Melaka. Ini
bermakna bahawa baginda bukan sahaja menjadi ketua negara tetapi juga
ketua kerajaan. Tidak wujud satu badan atau maijlis yang dipilih oleh
rakyat, biarpun dalam bentuk penasihat sahaja. Lazimnya Sultan akan
berunding dengan Bendahara atau pegawai-pegawai kanan lain tetapi
baginda yang akan membuat keputusan tentang sesuatu dasar.!
Baginda  juga  menjadi  ketua  tentera  dan kadangkala
mengetuai angkatan tentera, secara langsung, dalam peperangan.
Baginda juga bertindak sebagai Ketua Hakim. Majlis mengadap diadakan
dari semasa ke semasa dan, pada ketika itu, rakyat boleh mengadu hal
atau mengemukakan masalah mereka terus kepada Sultan.

Dari satu segi, Sultan Melaka merupakan seorang raja yang berkuasa
mutlak, sungguhpun tidak sepenuhnya. Hak kuasanya berpunca
daripada beberapa sumber. Salah satu daripadanya ialah keturunan di
rajanya. Mengikutnya buku Sejarah Melayu, Sultan-sultan Melaka adalah
keturunan Iskandar Zulkarnain, seorang raja yang besar lagi terkenal.

Untuk memperkuatkan lagi kedudukan sultan itu maka hak kuasanya
tidak terhad kepada asal-usul diraja yang biasa. Ini digambarkan apabila
Raja Kida Hindi, seorang raja yang memerintah separuh India, hendak
mengkahwinkan anaknya dengan Iskandar Zulkarnain, Mailis per-
nikahan itu dikendalikan oleh Nabi Khidir. 29 Seterusnya, Nabi Khidir
membuat pengumuman semasa upacara pernikahan itu.

Penyertaan Nabi Khidir dalam istiadat pernikahan itu memasukkan
unsur agama kepada hak kuasa Sultan. Oleh kerana Islam memainkan

“Ketahui olehmu, hai Raja Kida Hindi, bahawa raja kami
inilah yang diserahkan Allah Ta‘ala kerajaan dunia ini
kepadanya, dari mashrik lalu ke maghrib, dari daksina
datang ke paksina.” 24



peranan yang penting dalam masyarakat Melayu maka perkaitan antara
hak kuasa Sultan dengan Islam itu menyebabkan ia dianggap lebih sahih
dan berwibawa.

Dari satu segi yang lain pula, unsur agama terus memainkan peranan.
Bendahara Paduka Raja pernah mengatakan “ ..... lagi pun raja itu umpa-
ma ganti Allah di dalam dunia, ... apabila berbuat kebaktian kepada raja,
seperti berbuat kebaktian kepada Allah subhanahu wa Ta’ala” .5

Konsep tradisi Melayu seperti daulat dan derhaka juga mem-
perkukuhkan kedudukan seorang Raja. Daulat seseorang raja itu bukan-
lah terhad kepada segi undang-undang sahaja. Ia berkaitan dengan soal
kebudayaan dan agama. Raja menjadi ketua masyarakatnya. Baginda
tidak boleh dimarah atau dikecam. Daulat juga lazimnya membawa
makna bahawa rakyat mesti taat setia kepada raja. Derhaka adalah satu
konsep yang berkaitan dengan daulat. Derhaka mempunyai makna yang
luas. Kalau rakyat tidak mengikut perintah raja maka mereka boleh
dianggap sebagai derhaka. Kalau rakyat menentang raja, mereka adalah
derhaka. Kalau raja hendak membunuh ayah kita atas sebab yang tidak
munasabah dan kita hendak mempertahankan ayah kita maka ini juga
boleh disifatkan sebagai derhaka. 1200

Hingga ke hari ini, masih ada segolongan kecil orang yang percaya
kepada daulat. Di zaman Kesultanan Melaka konsep daulat ini
merupakan satu sumber dan hak kuasa yang penting bagi raja. Rakyat
menghormati raja kerana daulatnya. Mereka percaya bahawa sesuatu
vang tidak baik akan berlaku ke atas mereka kalau mereka tidak patuh
kepada daulat. Kejadian yang seperti ini dinamakan tulah.2n

Hak kuasa Sultan ini diperteguhkan lagi oleh persetiaan di antara
Sang Seperba dan Demang Lebar Daun. Sang Seperba dianggap sebagai
mewakili Raja dan Demang Lebar Daun pembicara rakyat. Demang
Lebar Daun memberi pengakuan bahawa anak cucunya akan taat setia
kepada raja dan pihak raja pun hendaklah menjaga kepcntingﬂn rakyat,
mengikut hukum syarak.  Sang Seperba meminta supaya anak cucu
Demang Lebar Daun tidak derhaka. Demang Lebar Daun berkata,

Persetiaan di antara raja dengan rakyat ini dengan jelas menunjukkan

“Baiklah tuanku. Tetapi jika anak buah tuanku dahulu
mengubahkan dia, maka anak cucu patek pun men-
gubahkanlah.” 28



bahawa kedua-dua pihak mempunyai tanggungjawab. Pendapat yang
mengatakan rakyat mesti taat setia kepada raja dalam semua keadaan -
kehangtuahan - adalah tidak benar. Seseorang rakyat boleh menganggap
dirinya tidak terikat kepada kesetiaan kepada raja apabila raja gagal
menjaga kepentingan rakyat atau tidak adil, Peribahasa Melayu,

“Raja adil raja disembah
Raja zalim raja disanggah”

memperakukan ‘kehalalan’ kehangjebatan.

Namun demikian, sastera Melayu dahulu lebih banyak memberi
gambaran supaya rakyat taat setia sepenuhnya kepada raja. Di zaman
Melaka, kesetiaan penuh ini merupakan kelaziman, sungguhpun berlaku
sedikit kecualian,

Kedaulatan raja juga diasaskan kepada kebendaan. Apabila seorang
raja hendak ditabalkan, biasanya baginda mestilah ada alat-alat kerajaan
supaya upacara pertabalan itu dianggap sah. Antara alat-alat Kerajaan
ialah keris atau pedang, lembing, mahkota atau cop mohor dan lain-lain
lagi mengikut tradisi sesebuah kesultanan. Alat-alat Kerajaan bukanlah
cuma untuk hiasan sahaja. Pernah berlaku dalam sejarah Melayu,
seorang bakal raja tidak dapat ditabalkan kerana ketiadaan alat-alat
kerajaan.

Faktor-faktor lain yang memperkuatkan kedudukan raja disum-
bangkan oleh adat dan tradisi. Misalnya, raja boleh memberi gelaran. 2
Gelaran pula mempunyai kemudahan, gelaran-gelaran yang kanan
memperuntukkan penyandangnya kemudahan yang lebih, termasuk
jajahan dan hadiah daripada pedagang.® Jadi, lazimnya, penerima
anugerah raja akan berasa terhutang budi dan sedia menyokong raja.
Sudah semestinya, gelaran inj juga disertai oleh tanggungjawab,
termasuk mengendalikan pentadbiran dan menjaga keselamatan.

Warna-warna tertentu dianggap sebagai warna diraja. Misalnya,
payung putih dan warna kuning cuma boleh digunakan oleh keluarga
diraja. Perkara-perkara ini diperundang-undangkan di dalam Hukum
Kanun,6! Dari segi bahasa juga ada perkataan-perkataan khas yang
digunakan oleh rakyat apabila berbicara dengan raja dan sebaliknya. (2
Semua ini dan beberapa perkara lain mengistimewa dan mem-
pertingkatkan kedudukan raja.



Sungguh pun hak kuasa dan kuasa raja hampir mutlak tetapi baginda
masih memerlukan bantuan untuk mentadbir negara. Beberapa orang
pegawai kanan menolong baginda secara langsung. Pegawai yang
terpenting ialah Bendahara. Beliau menjadi penasihat utama kepada raja.
Tugas Bendahara sebagai penasihat boleh dibandingkan dengan Perdana

Menteri Malaysia pada masa sekarang, (9 sungguh pun Bendahara bukan
dipilih oleh rakyat Kadangkala Bendahara mengetuai angkatan tentera
Melaka ke medan peperangan. Sekurang-kurangnya sekali, mengikut
Sejarah Melayu, Bendahara terlibat secara langsung dalam pertempu-
ran.3) Semasa mailis mengadap, beliau lazimnya hadir dan duduk di
bawah sedikit daripada Sultan. Dalam beberapa hal, Bendahara
mempunyai hak kuasa untuk membuat keputusan tanpa perlu merujuk
kepada Sultan. Beliau bertanggungjawab mentadbirkan undang-undang
terhadap masvarakat atasan Melaka.(* Di dalam keadaan kemangkatan
Sultan tanpa mempunyai pengganti diraja, maka Bendahara boleh

menaiki takhta. (' Bendahara juga makan bersama-sama dengan putera-
putera diraja semasa majlis jamuan makan. Kedudukan Bendahara
Melaka pada zaman itu dianggap begitu penting hingga raja daripada
negeri-negeri kecil makan sama Bendahara sahaja dan tidak dengan
Sultan.("

Jawatan Penghulu Bendahari bolehlah dikatakan seperti Menteri
Kewangan pada masa ini. Sclalunya ia bergelar Seri Nara Diraja. Di
bawah Penghulu Bendahari ada beberapa orang Bendahari dan
Syahbandar. ~ Syahbandar ialah pegawai pelabuhan yang mengawal
pedagang. Lagi satu tanggungjawab Penghulu Bendahari ialah mengen-
dalikan acara diraja. Beliau kena menentukan senarai jemputan, maka-
nan dan perhiasan dewan jamuan.t

Selepas Penghulu Bendahari ialah Temenggong, Beliau menjaga
keselamatan negara, agar undang-undang dipatuhi dan ketenteraman
wujud. Tugas Temenggong hampir sama seperti Ketua Polis Negara.
Semasa majlis diraja, beliau akan menentukan protokol tempat duduk
yang hadir. Apabila Sultan berangkat naik gajah, Temenggong akan
duduk di hadapan di atas kepala gajah.(") Beliau juga bertanggungjawab
agar jalan berada dalam keadaan yang baik dan binaan rumah tidak
menonjol masuk ke kawasan jalan.#0 Temenggong turut hadir semasa
Bendahara mengendalikan mahkamah. Beliau berkewajipan menangkap
dan memenjarakan sesiapa vang didapati sabit kesalahannya.th

Jawatan Laksamana telah menjadi masyhor oleh kerana kehandalan
Laksamana Hang Tuah.  Laksamana dj zaman Melaka mempunyai
beberapa titik persamaan dengan Laksamana kini, Laksamana dahulu,
kadangkala, mengetuai angkatan tentera dan berpgrmsdj darat. Apabila
raja berangkat naik gajah, Laksamana atau Serj ﬁja Diraja, seorang
pegawai yang bertaraf hampir sama, akan duduk di bahagian belakang
gajah, memegany pedang Kerajaan. Laksamana juga dikehendaki hadir
semasa Bendahara menjalankan pembicaraan, Jika ada orang yang
berkelakuan tidak senonoh semasa pembicaraan, adalah menjadi tugas
Laksamana untuk mengawal orang itu. 42)

Perlu diingat bahawa jawatan Laksamana tidak dinyatakan dalam
buku Hukum Kanun Melaka. Sebaliknya jawatan Syahbandar yang
disebutkan sebagai salah satu daripada empat jawatan terpenting di
Melaka.#® \

Oleh kerana Kesultanan Melaka mempunyai pelabuhan yang
sungguh besar dengan pedagang yang begitu ramai, maka ia mempunyai
beberapa orang Syahbandar. Syahbandar menentukan tempat kapal
berlabuh, memperuntukkan gudang tempat menyimpan dagangan dan
mengutip cukai daripada pedagang.# Pedagang-pedagang asing di
Melaka pada masa itu dikumpulkan mengikut keturunan etnik atau
kawasan geografinya. Tiap-tiap kumpulan akan dijaga oleh seorang
Syahbandar. Adakalanya seorang Syahbandar berketurunan yang sama
dengan kumpulan yang dikawalinya. Lagi satu tanggungjawab
Syahbandar ialah menjaga anak yatim. Nampaknya konsep
‘masyarakat penyayang’ telah wujud dari zaman Melaka lagi.

Bendahara, Penghulu Bendahari, Temenggong dan Laksamana
merupakan pegawai terkanan dalam sistem pentadbiran Melaka. Ramai
lagi pegawai-pegawai lain yang berkhidmat dalam kerajaan Melaka. Seri
Bija Diraja juga boleh dianggap kanan. Pentadbiran Melaka agak ter-
susun. Sebenarnya bagi beberapa jawatan penting, pengganti kepada
pemegang jawatan itu memang telah dikenalpasti. Misalnya, sesiapa
yang menyandang gelaran Tun Pikrama maka ia berpeluang menjadi
Bendahara; yang bergelar Sang Guna dianggap sebagai bakal Laksamana
dan Sang Setia pula berkemungkinan menjadi Seri Bija Diraja.6) Namun
demikian keadaan politik pada sesuatu ketika yang menentukan
pengganti biarpun susunan jawatan sudah diatur. Bagi membantu



pegawaivpcgawm mentadbir negara, Melaka mempunyai dua kumpulan
undang-undang, satu dikenali sebagai Hukum Kanun Melaka dan satu
lagi Undang-undang Laut.

Sesudah memerikan peranan Sultan Melaka, sumber hak kuasa dan
kuasanya, tanggungjawab pegawai-pegawai kanannya maka mungkin
wajar “dilihat  dan  dikaji konsep-konsep yang berkaitan dan
perlaksanaannya.

Kesultanan Melaka merupakan satu sistem pemerintahan yang feudal
tetapi tidak sepenuhnya.  Faham feudal di Malaysia, khususnya di
Semenanjung, tidak sama seperti di Eropah. Di Malaysia, penjelmaan
faham feudal tidak tersusun dan tidak begitu jelas. Perhubungan raja
dengan rakyat dan tanggungjawab kedua-dua pihak tidak dinyatakan
sekhusus di England, misalnya.

Namun demikian, memang ternyata dalam sistem kerajaan Melaka
bahawa Orang-orang Besar dikehendaki memberi perkhidmatan kepada
raja. Sebagai contoh, apabila Sultan hendak membina sebuah istana,
Orang-orang Besar dan pengikutnya hendaklah membantu. Jadi, tidaklah
keterlaluan kalau andaian dibuat bahawa pengikut Orang Besar juga
memberi perkhidmatan kepada Orang Besar. Dalam sejarah Melayu yang
terkemudian, terutama di kurun ke 18-19, perkataan ‘kerah’ digunakan
untuk menceritakan keadaan yang hampir sama. Orang-orang Besar juga
diandaikan akan menyediakan kapal dan pengikut apabila Sultan hendak
membuat lawatan keluar negeri.#” Jumlah kapal bagi seseorang Orang
Besar itu bergantung kepada kedudukannya dari segi kekananan dan
kekayaan, Orang-orang Besar yang kanan dianugerahkan oleh Sultan
dengan jajahan masing-masing dan ini menunjukkan unsur feudal
Melaka pada masa itu.# Selain dari itu, Orang-orang Besar akan menye-
diakan askar kalau Melaka diserang atau berperang. Misalnya, apabila
Melaka diserang oleh Siam, Tun Perak yang pada masa itu menjadi
penghulu di Kelang, datang dengan anak buahnya ke Melaka untuk
mempertahankan Kesultanan, (9 Juga, apabila Kesultanan Melaka diban-
gunkan semula di Johor Lama, Raja Kampar dan Raja Terengganu datang
menolong Sultan di Johor Lama semasa Portugis menyerangnya di akhir
k@Im ke-16.5 Sultan juga memberi anugerah atau gelaran kepada

kyat. Istiadat yang berkaitan dengan penganugerahan ini menonjolkan
héij ‘udalan Melaka.



Dari segi kuasa mutlak Sultan, adalah perlu diambil perhatian
bahawa kemutlakan itu bukanlah 100% dan tidak pula ia sentiasa
disalahgunakan. Persetiaan antara Sang dan Demang Lebar
Daun, yang telah dinyatakan lebih awal tadi, merupakan satu pem-
bendongan kepada kemutlakan penuh. Saty kejadian yang menunjukkan
bahawa kemutlakan tanpa batas sukar untuk diamalkan merujuk kepada
‘Peristiwa Sepak Raga’. Sultan Mansor Shah mempunyai dua orang
putera iaitu Raja Ahmad dan Raja Muhammad. Sultan Mansor bertujuan
hendak menjadikan Raja Muhammad sebagai penggantinya, Suatu hari
semasa Raja Muhammad menunggang kuda dengan pengiringnya,
tengkoloknya terjatuh kerana terkena bola sepak raga. Kejadian itu
bukan disengajakan. Bola yang menjatuhkan tengkolok itu datangnya
dari tendangan Tun Besar, anak Bendahara Paduka Raja. Tetapi Raja
Muhammad marah dan dibunuhnya Tun Besar. Pengikut Tun Besar
hendak bertindak balas menuntut bela tetapi tidak dibenarkan oleh
Bendahara.

“Cheh, kamu sekalian. Cheh; kerana tiada adat, hamba Melayu tiada
pernah derhaka.  Tetapi janganlah kita bertuankan anak raja seorang
ini.”®1 Apabila Sultan Mansor mendengar peristiwa ini dan kata-kata
Bendahara itu, baginda membuat keputusan untuk menjadikan Raja
Muhammad Raja Pahang walaupun sebelum ini, baginda berhajat agar
Raja Muhammad menjadi penggantinya di Melaka.2 Selain daripada
peristiwa ini, rakyat biasa Melaka, kadangkala, berpeluang mengadap
dan mengadu hal secara langsung kepada Sultan.

Jadi, konsep kemutlakan penuh tidak semestinya membawa kepada
kezaliman; bahkan terdapat sultan-sultan Melaka yang adil dan
mengambil berat tentang kepentingan rakyat.

Sultan bukan sahaja menjadi ketua negara tetapi juga melibatkan diri
secara langsung dalam pentadbiran. Penglibatannya ini bukan terhad
kepada pentadbiran am sahaja tetapi ada kalanya baginda turut serta
menjaga keselamatan negara. Sultan Alauddin pernah keluar di waktu
malam untuk mencegah jenayah, apabila kegiatan mencuri meningkat
dengan hebat.™ Tindakan Sultan Alauddin ini juga menunjukkan
bahawa kemutlakan penuh tidak semestinya mengkhayalkan raja dati-
pada tanggungjawabnya.

Di zaman Sultan Alauddin juga rakyat Melaka berasa selamat dari
segi kehilangan hakmilik. ‘Balai polis” wujud di banyak persimpangan
jalan.  Jadi, apabila seseorang itu tercicirkan dompet wangnya maka

beliau cuma perlu menjejak semula jalannya dan bertanyakan di ‘balai-
balai polis’ itu kalau ada orang telah mengembalikan dompetnya.
Lazimnya barangsiapa yang menjumpai barang orang lain di tepi jalan
maka beliau akan memulangkannya ke salah satu ‘balai polis’ itu. ‘Sistem
Salleh’ yang dilaksanakan oleh Polis Diraja Malaysia tidak lama dahulu
telah pun diamalkan di Kesultanan Melaka lima ratus tahun dahulu.

Sebenarnya Sultan-sultan Melaka, kebanyakkannya sedar tentang
tanggungjawab mereka dan setengahfiya cuba memainkan peranan yang
sewajarnya. Sultan Alauddin merupakan satu contoh yang baik. Baginda
cuba menentukan agar keamanan dapat dinikmati oleh rakyatnya.
Baginda juga cuba mengutarakan cogankata kurun ke 20 di Malaysia,
“Pimpinan Melalui Tauladan”. Sultan Mansor Shah, sebelum baginda
wafat, telah menasihatkan puteranya supaya bersikap adil terhadap
rakyat, menyiasat segala tuduhan dengan teliti dan bekerjasama dengan
pegawai-pegawainya. Sultan Mansor mengumpamakan raja sebagai
sepohon pokok dan rakyat sebagai akar kepada pokok itu. Jadi, kalau
tiada akar, bagaimana pokok itu hendak hidup.4

Berkenaan dengan kedaulatan raja, secara ringkas bolehlah dikatakan
bahawa kedaulatan di zaman Melaka terletak lebih kepada diri raja itu
sendiri dan kurang kepada ibu negara atau kawasan geografi jika di-
bandingkan dengan keadaan sekarang. Pada masa itu kedaulatan
mengikut sultan, seperti yang ditunjukkan oleh tindakan Raja Kampar
semasa Portugis menyerang Johor Lama di akhir kurun ke 16.69 Segala
perkara yang dinyatakan awal tadi yang memperkukuhkan kedudukan
dan hak kuasa sultan seperti keturunan Iskandar Zulkarnain, di-
kahwinkan oleh Nabi Khidir, bayangan Tuhan di dunia dan lain-lain lagi
sekaligus meningkatkan  kedaulatannya. Konsep kedaulatan ini
mustahak kerana ia memberi hak kuasa dan kuasa kepada raja dan ini
menjadi asas kepada kegiatan pentadbirannya.

Satu lagi konsep yang berkaitan dengan pentadbiran ialah ‘sumpah’,
ferutamanya apabila sumpah ini dibuat oleh seorang yang memegang
jawatan penting. Perkara ini timbul dalam peristiwa pembunuhan
a Seri Maharaja dan hampir semua keluarganya oleh Sultan
Sesudah pembunuhan itu dan apabila diketahui yang
telah difitnahkan, maka Sultan Mahmud telah menjatuhkan
unuh ke atas semua yang berkaitan dengan membuat fitnah
ara, kecuali Laksamana Khoja Hassan. Sungguhpun
terlibat tetapi Sultan Mahmud tidak dapat menjalankan
12

hukum bunuh terhadapnya kerana Sultan Mahmud pernah bersumpah.
“... sudahlah diharamkan baginda darahnya.”® Jadi ‘sumpah’ telah
menghalang penguatkuasaan undang-undang. Adakah prinsip ‘sumpah’
ini dipegang sepanjang masa tidaklah dapat dipastikan.

PENTADBIRAN KEWANGAN

Berkenaan dengan sumber k gan, Keraj Melaka \genak
satu sistem percukaian terhadap penduduk Melaka baik peribumi atau
pun asing. Suatu cukai yang merupakan cukai hartanah atau cukai jualan
berkuatkuasa pada masa itu. Jika seseorang itu hendak menjual tanah
atau rumahnya, maka ia mesti terlebih dahulu mendapat kebenaran
daripada Sultan atau Bendahara. Untuk memperolehi kebenaran ini, ia
kena membayar cukai kepada Kerajaan.(”) Lagi satu sumber kewangan
ialah cukai terhadap peniaga kecilan. Cukai yang dikutip daripada
peniaga kecilan ini, sebahagian danpadanya dxben kepada pegawai yang
menjaga kawasan tempat peniaga-peniag; gan mereka.
Mungkin ini merupakan gaji atau elaun pegawal yang berkenaan. Wang
cukai yang selebihnya digunakan untuk membantu orang miskin.®#
Nampaknya, falsafah yang terkandung dalam konsep ‘rumah kos rendah’
telah pun diamalkan di Melaka di kurun ke-15.

Sumber kewangan yang terbesar bagi kerajaan Melaka ialah cukai
daripada pedagang. Tulisan Tome’ Pires telah pun menunjukkan kebe-
naran dan kehebatan Melaka baik dari segi perdagangan atau pun jumlah
pedagang yang datang hingga pada sesuatu ketika 84 bahasa digunakan
di pelabuhan Melaka, tiap-tiap satu berlainan. Keagungan Melaka
mengikut tulisan Pires diperteguhkan oleh tulisan Duarte Barbosa yang
juga menulis di kurun ke-16.

“.... this city of Malacca is the richest seaport with the
greatest ber of wholesal h and abund

of shipping and trade that can be found in the whole
world ..."” 59

(... Melaka adalah pelabuhan yang terkaya dengan jumlah peniaga
borong yang terbesar dan jumlah perkapalan serta perdagangan yang ter-
banyak di dunia...)

Kedatangan pedagang-pedagang yang berjumlah sebegitu besar
tentulah didorongkan oleh sesuatu yang selaras dengan kepentingan

mereka. Sebenarnya kemajuan Kesultanan Melaka dari segi pentadbiran
adalah membanggakan, terutama kalau dibandingkan dengan tulisan-
tulisan berkenaan dengan kesultanan-kesultanan di Semenanjung Tanah
Melayu di kurun ke-19. Kajian tentang Kesultanan Melaka menunjukkan
bahawa Kesultanan itu telah mengetahui dan menggunakan satu cara
pencukaian yang seakan-akan sistem cukai berkeutamaan (preferential
tariff system) lebih kurang lima ratus tahun dahulu. Misalnya, Pires
melaporkan tentang pembayaran cukai yang dikenakan kepada
pedagang-pedagang dari Barat, seperti daripada India, Sri Lanka
(Ceylon), Pegu dan Dunia Arab.

“Kesemua mereka membayar enam peratus di Melaka ..
Orang Melayu atau dari negara lain yang membawa isteri
mereka tap di Melak Merek bayar tiga
peratus, dan selain dari itu dikenakan cukai diraja enam
peratus untuk orang asing dan tiga peratus bagi
peribumi.” 0

Pedagang dari Timur pula seperti China, Jepun, Jawa dan Maluku,
mereka tidak perlu membayar cukai tetapi dikehendaki memberi hadiah.

“The presents are a r bl thing like dues.” 1

(Nilai hadiah-hadiah itu adalah munasabah, lebih kurang seperti cukai
juga)

Dasar pencukaian Kesultanan Melaka ini merupakan satu cara pen-
tadbiran moden sepertimana yang diamalkan oleh negara-negara yang
menjadi ahli Komanwel Bangsa-bangsa, sebelum Britain menjadi anggota
Komuniti Eropah. Di kalangan negara-negara Komanwel, mereka men-
genakan cukai yang lebih rendah ke atas beberapa barang dagangan dari-
pada yang dikenakan terhadap barang dagangan yang sama tetapi datang
daripada negara yang bukan ahli Komanwel. Beberapa pertubuhan
rantau hari ini seperti Persatuan Negara-negara Asia Tenggara (ASEAN)
mengamalkan konsep yang sama.

Selain dari itu, pedagang yang membawa keluarga untuk menetap di
Melaka membayar cukai yang dikurangkan. Asas kepada pendekatan ini
bolehlah diandaikan bat d yang berkeluarga akan lama

gang

berniaga di Melaka dan kurangrmenimbulkan masalah masyarakat atau

sosial. Konsep yang hampir sama digunakan oleh kerajaan Singapura
sekarang, Barangsiapa yang hendak mendapatkan hak kerakyatan
Singapura dengan segera maka dia perlu membawa wang yang agak
besar jumlahnya untuk dilaburkan di Singapura.

Ramai rakyat Melaka yang terlibat dalam perniagaan dan perdagan-
gan. Malahan ada Sultan yang mengambil bahagian dalam perdagan-
gan.? Di kalangan pegawai-pegawai kanan, Bendahara Seri Maharaja
dianggap sebagai yang sungguh berjaya dalam kegiatan ekonomi ini.¢»
Beliau amat kaya.9 Namun demikian, perdagangan bukanlah terhad
kepada Sultan dan pegawai-pegawai sahaja. Rakyat juga berdagang.

Kebanyakan orang di Melaka mempunyai sebuah kapal.s) Nakhoda-
nakhoda kapal pun mengambil bahagian. Bahkan ada nakhoda yang
menjadi begitu kaya hingga kedudukannya dalam majlis mengadap
dinaikkan.) ~Sebenarnya, Undang-undang Laut itu digubal untuk
menjaga, antara lain, hal perdagangan.

Sebagai contoh, apabila sebuah kapal Melaka berlabuh di satu
pelabuhan di luar Melaka, maka, pada hari pertamanya, nakhoda sahaja
yang boleh berdagang. Selepas itu baharulah kumpulan kiwi berniaga
dan seterusnya anak kapal.®) Mengikut Undang-undang Laut, kiwi
adalah pedagang yang menyewa tempat dalam kapal untuk
menempatkan barangannya. Beliau akan ikut belayar dalam kapal ini
dan berdagang di mana sahaja kapal ini berlabuh. Kiwi bukan sahaja
akan cuba menjual barangannya tetapi juga membeli dagangan lain untuk
diperniagakan. Di dalam sesebuah kapal, mungkin ada beberapa kiwi
yang menyewa tempat. Kumpulan kiwi ini menunjukkan wujudnya
peniaga Melayu yang bergiat cergas. Wanita juga mengambil bahagian
dalam perniagaan. Mereka merupakan peniaga kecil yang menjual
barang-barang mereka di tepi-tepi jalan di Melaka.®® Bolehlah
diandaikan bahawa pedagang-pedagang ini membayar ‘cukai’ kepada
Kerajaan.

Berkenaan dengan pedagang-pedagang asing, jumlah mereka dan
dagangan mereka yang begitu besar telah pun dinyatakan oleh penulis-
penulis Portugis sendiri, seperti Pires dan Barbosa. Namun demikian,
ingin saya mengemukakan tulisan seorang lain yang telah datang dan
melihat Melaka semasa Melaka masih diperintah oleh seorang Sultan
Melayu. Kenyataan ini diambil daripada satu dokumen Portugis yang
bertajuk, “The Arrival of Diogo Lopes de Sequeira in Malacca 1509” yang
telah diterjemahkan ke bahasa Inggeris oleh Father M.J. Pintado, seorang

“And although all the houses were made of wood, with
the exception of the mosque and a few buildings of the
King, the town had an appearance of such a majesty for
its extention, the number of ships which were anchored
in this port, the great sea and land traffic of people, so
that in the opinion of our men, it was much greater than
what they said and that in it they discovered much more
wealth than India.”7

(Sungguh pun rumah-rumah diperbuat daripada
kayu kecuali masjid dan beberapa bangunan kepunyaan
Sultan, tetapi bandar itu berupa indah dengan keluasan-
nya, kapal-kapal yang berlabuh di pelabuhan, lalulintas
manusia yang begitu ramai baik di laut atau di darat,
semua ini menyebabkan orang-orang kita berpendapat
bahawa Melaka adalah lebih besar daripada apa yang
telah mereka dengar dan lebih kaya daripada India).

padri keturunan Portugis yang pernah berkhidmat di Melaka. %

Yang agak menarik perhatian, dari segi tajuk syarahan hari ini, ialah
cara sultan atau kerajaan Melaka berniaga. Terdapat sultan Melaka yang
berniaga menerusi pekerjanya dengan menyediakan modal keseluruhan-
nya. Sultan juga berdagang secara berkongsi dengan pedagang. Ada
pedagang yang memperuntukkan satu pertiga (1/3) daripada modalnya
kepada sultan. ‘Kemurahan hati’ pedagang ini dibalas oleh sultan dengan
perlindungan.

“Sebagai bal Sultan kan perlindung;
angkatan kapalnya, sekurang-kurangnya di sepanjang
selat kepada mereka.”™

Konsep “Malaysia Incorporated’ juga nampaknya telah dilaksanakan
di Kesultanan Melaka.

ISLAM DAN PENTADBIRAN

Terdapat beberapa unsur Islam dalam pentadbiran di Kesultanan
Melaka. Di peringkat awal telah diterangkan bagaimana percubaan di-
buat untuk mengkaitkan kedaulatan Sultan dengan Islam. Apa yang jelas
ialah agama Islam dihormati oleh rakyat Melaka.

Satu contoh yang terbaik ialah peristiwa Sultan

jar agama. Baginda memang terkenal sebagai s 2 yang tidak adil
dan kurang patuh kepada hukum Islam. Sem hendak belajar
agama, beliau telah pergi ke rumah Maulana seorang ulama

Melihatkan Sultan Mahmud datang naik gajah dan
pengiringnya, Maulana Yusuf telah menutup Sin w rumahnya.
Mungkin baginda memahami maksud Maulana itu, " _baginda telah
balik ke istana. Apabila tiba waktu malam, Sultan telah pergi
semula ke rumah Maulana Yusuf, dengan berjalan kaki dan diiringi oleh
budak suruhan. Baginda membawa kitabnya sendiri. Maulana Yusuf
telah membuka pintu pagarnya dan mengajar Sultan Mahmud.’»
Peristiwa ini telah menunjukkan perihormatnya masyarakat Melaka ter-
hadap Islam. Melihatkan kelakuan Sultan Mahmud yu@sel{llunya lebih
cenderung mengikut nafsu, penutupan pintu pagar oleh Maulana Yusuf
itu lazimnya membawa'akibat buruk kepada Maulana, Sebaliknya Sultan
Mahmud terus datang biarpun berjalan kaki. Kejadian ini juga
menjelaskan bagaimana tingginya nilai pendidikan kepada masyarakat
Melaka. Masyarakat yang menghormati pendidikan lazimnya
merupakan masyarakat yang berpengetahuan; masyarakat yang
berpengetahuan  selalunya lebih berkemampuan menjalankan
pentadbiran.

Sultan Mansor Shah pula telah melayan Maulana Abu Bakar, seorang
ulama dari Mekkah, dengan penuh hormat. Kitab yang dibawa oleh
Maulana ini, Durrul-manzum, telah diarak di Kota Melaka.? Sultan
Mansor telah mengirimkan kitab ini ke Pasai untuk diterjemahkan.4)
Pada zaman itu juga, ulama-ulama dari Melaka mengadakan
perbincangan dengan ulama-ulama dari Pasai.?» Laporan daripada
perbincangan ini menunjukkan bahawa pengetahuan tentang Islam telah
mencapai peringkat yang tinggi, dan bukan di tahap sifat dua puluh lagi.

Pemerian Pires tentang Sultan Mudzaffar Shah76 dan Sultan Mansor
Shah yang menitikberatkan soal keadilan® serta kegiatan Sultan
Alauddin hendak menghapuskan jenayah, semua ini boleh dikaitkan
dengan pengamalan nilai-nilai Islam.

Kemudian, rujukan juga dibuat kepada ‘wasiat’ Sultan. Lazimnya,
sebelum seseorang Sultan mangkat maka baginda akan meninggalkan
wasiat. Sultan Mansor, misalnya, antara lain, meminta puteranya supaya
berpegang kuat kepada agama Islam, berbanyak sabar, bersikap adil dan

tidak tamakkan harta orang lain. Sultan Mansor hendakkan puteranya
sedia menolong rakyat dan mengkaji sesuatu dengan teliti sebelum
membuat keputusan.™ Sultan Alauddin pula menasihatkan puteranya,
yang kemudiannya ditabalkan sebagai Sultan Mahmud, supaya sabar dan
sedia mengampun. Seterusnya baginda menyatakan bahawa jika
Mahmud menghadapi dua tugas serentak - satu hal akhirat dan satu lagi
duniawi - maka hendaklah Mahmud mengutamakan tanggungjawabnya
kepada Allah. Nasihat atau wasiat ini sebahagiannya berasaskan
Quran dan Hadith.®)

Wasiat biasanya dikaitkan dengan kematian. Apabila seseorang
Muslim hampir kembali ke rahmatullah, beliau lazimnya ingat kepada
Allah dan ajaran agamanya. Kalau diteliti wasiat-wasiat ini, kebanyakan-
nya mengandungi prinsip-prinsip pentadbiran yang diamalkan sekarang.

Di dalam Hukum Kanun Melaka dan Undang-undang Laut juga
terdapat unsur-unsur Islam, khususnya dalam bidang pernikahan,
perceraian dan riba.®)  Tetapi, mengenakan hukum bunuh ke atas
rakyat yang memakai pakaian warna kuning, tanpa kebenaran di raja,
adalah bertentangan dengan ajaran Islam.®? Penterjemahan buku-buku
agama Islam dan buku-buku sastera yang berlatar belakangkan Islam, 3
serta penyebaran penggunaan tulisan jawi, semua ini membolehkan
peningkatan ilmu dan kemampuan rakyat Melaka, termasuklah
pentadbir-pentadbirnya. Sebenarnya Melaka menjadi pusat
penyebaran [slam di Asia Tenggara.®) Ini bermakna orang Islam dari
negara-negara lain datang belajar di Melaka dan orang-orang Melaka
pula pergi ke tempat lain berniaga dan menyebarkan Islam. Lawatan dan
pertemuan ini mendedahkan orang Melaka kepada pentadbiran di
negara-negara lain. Besar kemungkinan peribahasa ‘yang baik menjadi
tauladan, yang jahat menjadi batasan’ memainkan peranan di sini.

BAHASA DAN HUBUNGAN ANTARABANGSA

Bahasa kerajaan dan pentadbiran Melaka di zaman kegemilangannya
ialah bahasa Melayu. Pada masa itu, bahasa Melayu juga menjadi bahasa
ilmu dan bahasa perdagangan, termasuk perdagangan antarabangsa.
Kalau 84 bahasa vang dikatakan oleh Pires di Melaka dikurangkan
sebanyak 50%, maka masih ada 42 bahasa yang digunakan. Agak sukar

membayangkan yang Kesultanan Melaka 42 bahasa asing
untuk melayan keperluan pedagang. v riknya yang
sebegitu kuat, terutama dari seggi pgm;al:::fnmfgalt:mh l);esa{ ke
mungkinan bahawa pedagang»pedagang mengMbahasa Melayu.
Rombongan pedagang dari Ryukyu misal y b jurubahasa.
Kerajaan China mengadakan kursus bahasa Melayu‘ antara lain, untuk
pegawai-pegawainya yang pergi ke Asia Tenggara.®® Bukanlah sesuatu
yang keterlaluan kalau diandaikan bahawa apabila pedagang India atau
Asia Barat hendak berniaga dengan peniaga Jepun di Melaka maka
mereka berbicara dalam Bahasa Melayu; demikian jugalah berlaku,
rasanya, apabila pedagang China berhubung dengan pedagang Sri Lanka.
Penggunaan Bahasa Melayu dengan begitu meluas, membolehkan
pegawai-pegawai Melaka menjalankan pentadbiran dengan lebih berke-
san lagi. Sebenarnya kedudukan utama bahasa Melayu ini berterusan
selepas Portugis menawan bandar Melaka di tahun 1511, Seorang sarjana
Belanda, Francis Valentyne, menulis di tahun 1726, menyatakan bahawa
Bahasa Melayu adalah bahasa antarabangsa dan barangsiapa tidak
mengetahui Bahasa Melayu, dari Persia di sebelah Barat hingga Filipina
di sebelah Timur, maka orang itu dianggap tidak berpelajaran.®

Kedudukan Bahasa Melayu yang begitu tinggi di peringkat antara-
bangsa disertai dengan penggubalan dan pelaksanaan dasar luar yang
menarik. Di peringkat awal pembangunan Kesultanan Melaka, ke-
selamatannya diancam oleh Siam. Pada masa itu, Melaka belum lagi
cukup kuat untuk menghadapi ancaman Siam ini. Tetapi, sebuah kuasa
besar pada ketika itu, China telah menghantar satu rombongan melawat
Melaka. Kesultanan Melaka melihat kehadiran China ini sebagai satu
cara yang boleh menyelesaikan masalah § ya. Dengan kata
lain, Kesultanan Melaka telah mengamalkan teori’perseimbangan kuasa’
atau ‘balance of power’ satu teori perhubungan antarabangsa yang di-
amalkan hingga ke hari ini.

PENUTUP

Dalam membincangkan kemampuan dan kebolehan Kesultanan
Melaka mengendalikan pentadbirannya dengan berkesan, dan
penggunaan ciri-ciri moden, perhatian perlu diberi kepada kecaman-
kecaman yang mengatakan sebaliknya. Rujukan telah pun dibuat kepada

tulisan-tulisan Tome’ Pires dan Duarto Barbosa tengan kebesaran dan
kekayaan Melaka; demikian juga terhadap sikap anti-Islam Pires dan kai-
tannya iaitu, kalau ada pujian yang datang dari Pires berkenaan orang
Melayu maka bolehlah ia dianggap sebagai benar. Atas perkiraan inilah
dikemukakan lagi kajian perbandingan antara Sejarah Melayu dan Suma
Oriental yang bukan sahaja menunjukkan kebenaran kandungan Sejarah
Melayu tetapi juga pemerintahan dan pentadbiran Kesultanan Melaka
yang boleh dibanggakan.

Buku Sejarah Melayu menggambarkan Sultan Muzaffar Shah sebagai,

“Terlalu baik fi'il baginda, dengan adil dan murah dan
saksama pada memeriksa ra’yat dan ialah menyuruh
membuat undang-undang supaya jangan lagi bersalah
adat segala hukum menterinya.”®

Tome Pires pula melakarkan Sultan Muzaffar Shah sebagai seorang yang
baik hati dan bersikap munasabah.

Kata Pires,

“He was a great man of justice; he devoted much care to the improve-
ment of Malacca; ..." %9

Di dalam Sejarah Melayu, Sultan Mansor Shah diwatakkan sebagai
seorang yang,

“... terlalu baik parasnya, serta dengan adilnya serta lagi murah;..”%

Mengikut Pires, Sultan Mansor Shah,

“... began to reign wisely over his kingdom, taking coun-
sel of the old man, for virtuous government in matters of
justice and the preservation of the country...”©V

Kesultanan Melaka yang melambangkan zaman k sejarah
Malaysia mengalami kegencatan oleh kerana penaklukan Portugis.
Sungguh pun Kesultanan Melaka terus wujud di tempat lain, kadangkala
maju, tetapi ia gagal mencapai kegemilangan semasa di Melaka. Namun
demikian, Kesultanan Melaka mempunyai kaitan-kaitan penting dengan
sejarah Malaysia hari ini. la merupakan satu sumber ilham kepada

20




generasi sekarang. Kesultanan Melaka menunjukkan bahawa rakyat
Malaysia boleh menubuhkan satu Kerajaan yang cekap lagi berkesan
dengan unsur-unsur moden sebelum pun kedatangan penjajah-penjajah
Barat. la juga membuktikan bahawa orang Melayu di Malaysia boleh dan
telah mengambil bahagian dalam bidang perdagangan dan perniagaan
dengan jaya. Bahasa Melayu telah menjadi bahasa rasmi, bahasa ilmu,
bahasa perdagangan, lahan bahasa antarabangsa (lingua franca).
Lebih penting lagi ialah penggunaan bahasa Melayu, kewujudan Islam,
sistem Kerajaan yang berasaskan kesultanan serta adat istiadat yang
berkaitan dengannya. Keempat-empat perkara ini melambangkan
perterusan atau kesinambungan sejarah Malaysia dan asas ke-
bumiputeraan Melayu, serta jatidiri Malaysia.

